
1. Τῶν ἐν τῇ γῇ συνισταµένων τὰ µέν ἐστιν ὕδατος τὰ δὲ γῆς. ὕδατος µὲν τὰ
µεταλλευόµενα καθάπερ ἄργυρος καὶ χρυσὸς καὶ τἆλλα, γῆς δὲ λίθος τε καὶ
ὅσα λίϑων εἴδη περιττότερα καὶ εἴ τινες δὴ τῆς γῆς αὐτῆς ἰδιώτεϱαι ϕύσεις εἰσὶν
ἢ χρώµασιν ἢ λειότησιν ἢ πυκνότησιν ἢ ἄλλῃ τινὶ δυνάµει. πεϱὶ µὲν οὖν τῶν
µεταλλευοµένων ἐν ἄλλοις τεθεώρηται · πεϱὶ δὲ τούτων (λίϑων?) νῦν λέγωµεν.
ἅπαντα οὖν ταῦτα χϱὴ νοµίϹειν ὡς ἁπλῶς εἰπεῖν ἐκ καθαρᾶς τινος συνεστᾶναι
καὶ ὁµαλῆς ὕλης, εἴτε συρροῆς εἴτε διηθήσεώς τινος γενοµένης, εἴτε ὡς ἀνω-
τέρω εἴρηται καὶ κατ’ ἄλλον τρόπον ἐκκεκριµένης · τάχα γὰϱ ἐνδέχεται τὰ µὲν
οὕτως τὰ δ’ ἐκείνως τὰ δ’ ἄλλως. ἀϕ’ ὧν δὴ καὶ τὸ λεῖον καὶ τὸ πυκνὸν καὶ τὸ
στιλπνὸν καὶ διαφανὲς καί τἆλλα τὰ τοιαῦτα ἔχουσι, καὶ ὅσῳ ἂν ὁµαλέστερον
καὶ καθαρώτερον ἕκαστον ᾖ τοσούτῳ καὶ ταῦτα µᾶλλον ὑπάρχει. τὸ γὰϱ ὅλον
ὡς ἂν ἀκριβείας ἔχῃ τὰ κατὰ τὴν σύστασιν ἢ πῆξιν οὕτως ἀκολουθεῖ καὶ τὰ
ἀπ’ ἐκείνων. ἡ δὲ πῆξις τοῖς µὲν ἀπὸ ϑερµοῦ τοῖς δ’ ἀπὸ ψυχροῦ γίνεται. κω-
λύει γὰϱ ἴσως οὐδὲν ἔνια γένη λίϑων ὑϕ’ ἑκατέϱων συνίστασθαι τούτων. ἐπεὶ
τά γε τῆς γῆς ἅπαντα δόξειεν ἂν ὑπὸ πυϱός · ἐπείπερ τοῖς ἐναντίοις ἑκάστων
ἡ πῆξις καὶ ἡ τῆξις. ἰδιότητες δὲ πλείους εἰσὶν ἐν τοῖς λίθοις · ἐν µὲν γὰϱ τῇ
γῇ χρώµασί τε καὶ γλισχρότητι καὶ λειότητι καὶ πυκνότητι καὶ τοῖς τοιούτοις
αἱ πολλαὶ διαφοραὶ κατὰ δὲ τὰ ἄλλα σπάνιοι. τοῖς δὲ λίθοις αὗταί τε καὶ πϱὸς
ταύταις αἱ κατὰ τὰς δυνάµεις τοῦ τε ποιεῖν ἢ πάσχειν ἢ τοῦ µὴ πάσχειν. τηκτοὶ
γὰϱ οἱ δ’ ἄτηκτοι, καὶ καυστοὶ οἱ δ’ ἄκαυστοι, καὶ ἄλλα τούτοις ὅµοια. καὶ ἐν
αὐτῇ τῇ καύσει καὶ πυρώσει πλείους ἔχοντες διαφοράς. ἔνιοι δὲ τοῖς χρώµασιν
ἐξοµοιοῦν λέγονται δυνάµενοι τὸ ὕδωρ ὥσπερ ἡ σµάραγδος, οἱ δ’ ὅλως ἀπο-
λιθοῦν τὰ τιθέµενα εἰς ἑαυτοὺς, ἕτεροι δὲ ὁλκήν τινα ποιεῖν, οἱ δὲ ϐασανίζειν
τὸν χρυσὸν καὶ τὸν ἄργυρον ὥσπερ ἥ τε καλουµένη λίθος ἡϱακλεία καὶ ἡ
λυδή. ϑαυµασιωτάτη δὲ καὶ µεγίστη δύναµις, εἴπερ ἀληθὲς, ἡ τῶν τικτόντων
· γνωριµωτέρα δὲ [τῶν] καὶ ἐν πλείοσι κατὰ τὰς ἐργασίας · γλυπτοὶ γὰϱ ἔνιοι
καὶ τορνευτοὶ καὶ πριστοὶ, τῶν δὲ οὐδὲ ὅλως ἅπτεται σιδήριον, ἐνίων δὲ κακῶς
καὶ µόλις. εἰσὶ δὲ πλείους καὶ ἄλλαι παϱὰ ταύτας διαφοραί. αἱ µὲν οὖν κατὰ
τὰ χρώµατα καὶ τὰς σκληρότητας καὶ µαλακότητας καὶ λειότητας καὶ τἆλλα
τὰ τοιαῦτα διὰ τὸ περιττὸν πλείοσιν ὑπάρχουσι καὶ ἐνίοις γε κατὰ τόπον ὅλον.
ἐξ ὧν δὴ καὶ διωνοµασµέναι λιθοτοµίαι Παϱίων τε καὶ Πεντελικῶν καὶ Χίων
τε καὶ Θηβαϊκῶν, καὶ ὡς ὁ πεϱὶ Αἴγυπτον ἐν Θήβαις ἀλαβαστρίτης — καὶ γὰϱ
οὗτος µέγας τέµνεται, — καὶ ὁ τῷ ἐλέφαντι ὅµοιος ὁ χεϱνίτης καλούµενος, ἐν
ᾗ πυέλῳ ϕασὶ καὶ ∆αϱεῖον κεῖσθαι. καὶ ὁ πόϱος ὅµοιος τῷ χρώµατι καὶ τῇ
πυκνότητι τῷ παϱίῳ τὴν δὲ κουφότητα µόνον ἔχων τοῦ πόϱου, διὸ καὶ ἐν τοῖς
σπουδαζοµένοις οἰκήµασιν ὥσπερ διάϹωµα τιθέασιν αὐτὸν οἱ Αἰγύπτιοι. καὶ
µέλας αὐτόϑι διαφανὴς ὅµοιος τῷ χίῳ, καὶ παϱ’ ἄλλοις δὲ ἕτεροι πλείους. αἱ
µὲν οὖν τοιαῦται διαφοραὶ καθάπερ ἐλέχϑη κοινότεραι πλείοσιν, αἱ δὲ κατὰ
τὰς δυνάµεις τὰς προειρηµένας οὐκέτι τόποις ὅλοις ὑπάρχουσιν οὐδὲ συνε-
χείαις, λίϑων οὐδὲ µεγέθεσιν. ἔνιοι δὲ καὶ σπάνιοι πάµπαν εἰσὶ καὶ σµικροὶ
καθάπερ ἥ τε σµάραγδος καὶ τὸ σάρδιον καὶ ὁ ἄνθραξ καὶ ἡ σάπφειρος καὶ
σχεδὸν ... λόγον εἰς τὰ σφραγίδια γλυπτῶν. οἱ δὲ καὶ ἐν ἑτέϱοις εὑρίσκονται
διακοπτοµένοις. ὀλίγοι δὲ καί οἱ πεϱὶ τὴν πύρωσιν καὶ καῦσιν, ὑπὲϱ ὧν δὴ καὶ
πϱῶτον ἴσως λεκτέον τίνας καὶ πόσας ἔχουσι διαφοράς.

2. Κατὰ δὴ τὴν πύρωσιν οἱ µὲν τήκονται καὶ ῥέουσιν ὥσπερ οἱ µεταλλευτοί.
ῥεῖ γὰϱ ἅµα τῷ ἀργύρῳ καὶ τῷ χαλκῷ καὶ σιδήρῳ καὶ ἡ λίθος ἡ ἐκ τούτων, εἴτ’
οὖν διὰ τὴν ὑγρότητα τῶν ἐνυπαρχόντων οἱ µυλίαι ῥέουσιν οἷς ἐπιτιθέασιν οἱ
καίοντες. οἱ δὲ καὶ ὅλως λέγουσι πάντας τήκεσθαι πλὴν τοῦ µαρµάρου, τοῦτον
δὲ κατακαίεσθαι καὶ κονίαν ἐξ αὐτοῦ γίνεσθαι. δόξειε δ’ ἂν οὕτως ἐπὶ πλεῖον
εἰρῆσθαι · πολλοὶ γὰϱ οἱ ῥηγνύµενοι καὶ διαπηδῶντες ὡς ἀποµαχόµενοι τὴν
πύρωσιν ὥσπερ [οὐδ’] ὁ κέραµος. ὃ καὶ κατὰ λόγον ἐστὶν, οἵτινες ἐξυγρασµένοι
τυγχάνουσιν · τὸ γὰϱ τηκτὸν ἔνικµον εἶναι δεῖ καὶ ὑγϱότητ’ ἔχειν πλείω. ϕασὶ
δὲ καὶ τῶν ἡλιουµένων τοὺς µὲν ἀναξηραίνεσθαι τελείως ὥστ’ ἀχϱείους εἶναι
µὴ καταβρεχθέντας πάλιν καὶ συνικµασθέντας τοὺς δὲ καὶ µαλακωτέρους καὶ
διαθραύστους µᾶλλον. ϕανερὸν δὲ ὡς ἀµφοτέρων µὲν ἐξαιρεῖται τὴν ὑγρότη-
τα, συµβαίνει δὲ τοὺς µὲν πυκνοὺς ἀποξηραινοµένους σκληρύνεσθαι, τοὺς δὲ
µανοὺς καὶ ὧν ἡ σύµφυσις τοιαύτη ϑραυστοὺς εἶναι καὶ τηκτούς. ἔνιοι δὲ τῶν
ϑϱαυστῶν ἀνθρακοῦνται τῇ καύσει καὶ διαµένουσι πλείω χϱόνον ὥσπερ οἱ πεϱὶ
Βίνας ἐν τῷ µετάλλῳ οὓς ὁ ποταµὸς καταφέρει · καίονται γὰϱ ὅταν ἄνθρακες
ἐπιτεθῶσι καὶ µέχϱι τούτου ἄχϱις ἂν ϕυσᾷ τις, εἶτ’ ἀποµαραίνονται καὶ πά-
λιν καίονται, διὸ καὶ πολὺν χϱόνον ἡ χρῆσις · ἡ δ’ ὀσµὴ ϐαρεῖα σϕόδϱα καὶ
δυσχερής. ὃν δὲ καλοῦσι σπῖνον, ὃς ἦν ἐν τοῖς (αὐτοῖς) µετάλλοις, οὗτος δια-
κοπεὶς καὶ συντεθεὶς πϱὸς ἑαυτὸν ἐν τῷ ἡλίῳ τιθέµενος καίεται, καὶ µᾶλλον
ἐὰν ἐπιψεκάσῃ καὶ περιράνῃ τις. ὁ δὲ λιπαραῖος ἐκφοροῦταί τε τῇ καύσει καὶ
γίνεται κισσηροειδὴς ὥσϑ’ ἅµα τήν τε χϱόαν µεταβάλλειν καὶ τὴν πυκνότητα ·
µέλας τε γὰϱ καὶ λεῖός ἐστι καὶ πυκνὸς ἄκαυστος ὤν. γίνεται δὲ οὗτος ἐν τῇ
κισσήρει διειληµµένος ἄλλοθι καὶ ἄλλοθι καθάπερ ἐν κυττάρῳ καὶ οὐ συνεχὴς,
ὥσπερ καὶ ἐν Μήλῳ ϕασὶ τὴν κίσσηριν ἐν ἄλλῳ τινὶ λίϑῳ γίνεσθαι. καὶ ἐκεῖνος
µὲν τούτῳ ὥσπερ ἀντιπεπονθώς · πλὴν ὁ λίθος οὗτος οὐχ ὅµοιος τῷ λιπαραίῳ.
ἐκφοροῦται δὲ καὶ ὁ ἐν Τετράδι τῆς Σικελίας γινόµενος · τοῦτο δὲ τὸ χωϱίον ἐστὶ
κατὰ Λιπάϱαν, ὁ δὲ λίθος ἐν τῇ ἄκϱᾳ τῇ ᾿Ερινεάδι καλουµένῃ πολὺς ὁµοίως τῷ
ἐν Βίναις καιόµενος ὀσµὴν ἀφίησιν ἀσφάλτου, τὸ δ’ ἐκ τῆς κατακαύσεως ὅµοι-
ον γίνεται γῇ κεκαυµένῃ. οὓς δὲ καλοῦσιν εὐϑὺς ἄνθρακας τῶν ὀρυττοµένων
διὰ τὴν χϱείαν εἰσὶ γεώδεις, ἐκκαίονται δὲ καὶ πυροῦνται καθάπερ οἱ ἄνθρα-
κες. εἰσὶ δὲ πεϱί τε τὴν Λιγυστικὴν ὅπου καὶ τὸ ἤλεκτρον, καὶ ἐν τῇ ᾿Ηλείᾳ
ϐαδιζόντων ᾿Ολυµπίαζε τὴν δι’ ὄϱους, οἷς καὶ οἱ χαλκεῖς χρῶνται. εὑϱέϑη δέ
ποτε ἐν τοῖς Σκαπτησύλης µετάλλοις λίθος ὃς τῇ µὲν ὄψει παρόµοιος ὢν ξύλῳ
σαπρῷ, ὅτε δ’ ἐπιχέοιτό τις ἔλαιον καίεται, καὶ ὅτ’ ἐκκαυθείη τότε παύεται καὶ
αὐτὸς ὥσπερ ἀπαθὴς ὤν. τῶν µὲν οὖν καιοµένων σχεδὸν αὗται διαφοραί.

3. Ἄλλο δέ τι γένος ἐστὶ λίϑων ὥσπερ ἐξ ἐναντίων πεφυκὸς, ἄκαυστον ὅλ-
ως, ἄνθραξ καλούµενος, ἐξ οὗ καὶ τὰ σφραγίδια γλύφουσιν, ἐρυθρὸν µὲν τῷ
χρώµατι, πϱὸς δὲ τὸν ἥλιον τιθέµενον ἄνθρακος καιοµένου ποιεῖ χϱόαν. τι-
µιώτατον δ’ ὡς εἰπεῖν · µικρὸν γὰϱ σϕόδϱα τετταράκοντα χϱυσῶν. ἄγεται δὲ
οὗτος ἐκ Καρχηδόνος καὶ Μασσαλίας. οὐ καίεται δὲ ὁ πεϱὶ Μίλητον γωνιοει-
δὴς ὢν ἐν ᾧπεϱ καὶ τὰ ἑξάγωνα. καλοῦσι δ’ ἄνθρακα καὶ τοῦτον, ὃ καὶ ϑαυ-
µαστόν ἐστιν · ὅµοιον γὰϱ τρόπον τινὰ καὶ τὸ τοῦ ἀδάµαντος · οὐ γὰϱ οὐδ’
ὥσπερ ἡ κίσσηρις καὶ τέϕϱα δόξειεν ἂν διὰ τὸ µηδὲν ἔχειν ὑγϱόν · ταῦτα γὰϱ
ἄκαυστα καὶ ἀπύρωτα διὰ τὸ ἐξῃϱῆσϑαι τὸ ὑγϱόν · ἐπεὶ καὶ τὸ ὅλον ἡ κίσσηρις

ἐκ κατακαύσεως δοκεῖ τισι γίνεσθαι, πλὴν τῆς ἐκ τοῦ ἀϕϱοῦ τῆς ϑαλάσσης
συνισταµένης. λαµβάνουσι δὲ τὴν πίστιν διὰ τῆς αἰσθήσεως ἔκ τε τῶν πεϱὶ τοὺς
κϱατῆϱας γινοµένων καὶ ἐκ τῆς διαϐάϱου λίθου τῆς ϕλογουµένης * οὐ κισ-
σηροῦται. µαρτυρεῖν δὲ καὶ οἱ τόποι δοκοῦσιν ἐν οἷς ἡ γένεσις · καὶ γὰϱ ἐν
τοῖς * µάλιστα καὶ ἡ κίσσηρις. τάχα δὲ ἡ µὲν οὕτως αἱ δ’ ἄλλως καὶ πλείους
τρόποι τῆς γενέσεως. ἡ γὰϱ ἐν Νισύϱῳ καθάπερ ἐξ ἄµµου τινὸς ἔοικε συγκεῖσ-
ϑαι. σηµεῖον δὲ λαµβάνουσιν ὅτι τῶν εὑρισκοµένων ἔνιαι διαθρύπτονται ἐν ταῖς
χερσὶν ὥσπερ εἰς ἄµµον διὰ τὸ µήπω συνεστάναι µηδὲ συµπεπηγέναι. εὑρίσ-
κουσι δ’ ἀϑϱόας κατὰ µικρὰ χειροπληθεῖς ὅσον πολλὰς ἢ µικρῷ µείζους ὅταν
ἀπαµήσωνται τἄνω · ἐλαϕϱὰ δὲ σϕόδϱα ἡ ἄµµος. ἡ δ’ αὖ καὶ ἐν Μήλῳ πᾶσα
µὲν * ἔνια δ’ αὖ ἐν λίϑῳ τινὶ ἑτέϱῳ γίνεται καθάπερ ἐλέχϑη πρότερον. διαφορὰς
δ’ ἔχουσι πϱὸς ἀλλήλας καὶ χρώµατι καὶ πυκνότητι καὶ ϐάϱει · χρώµατι µὲν
ὅτι µέλαινα ἐκ τοῦ ῤύακος τοῦ ἐν Σικελίᾳ · πυκνότητι δὲ καὶ ϐάϱει αὕτη τε καὶ
µαλώδης. γίνεται γάϱ τις καὶ τοιαύτη κίσσηρις καὶ ϐάϱος ἔχει καὶ πυκνότητα
καὶ ἐν τῇ χρήσει πολυτιµότερον τῆς ἑτέϱας. τµητικὴ δὲ καὶ ἡ ἐκ τοῦ ῥύακος
µᾶλλον τῆς κούφης καὶ λευκῆς, τµητικωτάτη δ’ ἐκ τῆς ϑαλάσσης αὐτῆς. καὶ
πεϱὶ µὲν κισσηρίδος ἐπὶ τοσοῦτον εἰρήσθω. πεϱὶ δὲ τῶν πυρουµένων καὶ τῶν
ἀπυϱώτων λίϑων ἀϕ’ ὧν καὶ εἰς τοῦτο ἐξέβηµεν ἐν ἄλλοις ϑεωρητέον τὰς αἰτίας.

4. Τῶν δὲ λίϑων καὶ ἄλλαι (διάφοροι) τυγχάνουσιν ἐξ ὧν καὶ τὰ σφραγίδια
γλύφουσιν. αἱ µὲν τῇ ὄψει µόνον οἷον τὸ σάρδιον καὶ ἡ ἴασπις καὶ σάπφειρος
· αὕτη δ’ ἐστὶν ὥσπερ χϱυσόπαστος. ἡ δὲ σµάραγδος καὶ δυνάµεις τινὰς ἔχει ·
τοῦ τε γὰϱ ὕδατος ὥσπερ εἴποµεν ἐξοµοιοῦται τὴν χϱόαν ἑαυτῇ, µεταρία µὲν
οὖσα ἐλάττονος, ἡ δὲ µεγίστη παντὸς, ἡ δὲ χειϱίστη τοῦ καϑ’ αὑτὴν µόνον. καὶ
πϱὸς τὰ ὄµµατα ἀγαθὴ, διὸ καὶ τὰ σφραγίδια ϕοροῦσιν ἐξ αὐτῆς ὥστε ϐλέπειν
· ἔστι δὲ σπανία καὶ τὸ µέγεθος οὐ µεγάλη, πλὴν εἰ πιστεύειν ταῖς ἀναγραφαῖς
δεῖ ὑπὲϱ τῶν ϐασιλέων τῶν αἰγυπτίων · ἐκείνοις γάϱ ϕασι κοµισθῆναί ποτ’
ἐν δώϱοις παϱὰ τοῦ Βαβυλωνίων ϐασιλέως µῆκος µὲν τετράπηχυν πλάτος δὲ
τρίπηχυν. ἀνακεῖσθαι δὲ καὶ ἐν τῷ τοῦ ∆ιὸς ὀϐελίσκῳ σµαράγδους τέτταρας,
µῆκος µὲν τετταράκοντα πηχῶν, εὖϱος δὲ τῇ µὲν τέτταρας τῇ δὲ δύο. ταῦτα µὲν
οὖν ὅτι κατὰ τὴν ἐκείνων γϱαϕήν. τῶν δὲ ϐακτριανῶν καλουµένων ὑπὸ πολλῶν
ἡ ἐν Τύϱῳ µεγίστη. στήλη γάϱ ἐστιν εὐµεγέθης ἐν τῷ τοῦ ῾Ηϱακλέους ἱεϱῷ ·
εἰ µὴ ἄϱα ψευδὴς σµάραγδος, καὶ γὰϱ τοιαύτη γίνεταί τις ϕύσις. γίνεται δὲ
ἐν τοῖς ἐν ἐϕικτῷ καὶ γνωρίµοις τόποις διτταχοῦ µάλιστα πεϱί τε Κύπϱον ἐν
τοῖς χαλκορυχείοις καὶ ἐν τῇ νήσῳ τῇ ἐπικειµένῃ Χαλκηδόνι. καὶ ἰδιωτέρους
εὑρίσκουσιν ἐν ταύτῃ · µεταλλεύεται γὰϱ ὥσπερ τἆλλα καὶ ἡ ϕύσις κατὰ ῥάβ-
δους ἐποίησεν ἐν Κύπϱῳ αὐτὴν καϑ’ αὑτὴν πολλάς. εὑρίσκονται δὲ σπάνιαι
µέγεθος ἔχουσαι σφραγίδος ἀλλ’ ἐλάττους αἱ πολλαὶ, διὸ καὶ πϱὸς τὴν κόλλη-
σιν αὐτῇ χρῶνται τοῦ χϱυσίου · κολλᾷ γὰϱ ὥσπερ ἡ χρυσοκόλλα. καὶ ἔνιοί γε
δὴ καὶ ὑπολαµβάνουσι τὴν αὐτὴν ϕύσιν εἶναι · καὶ γὰϱ τὴν χϱόαν παρόµοιαι
τυγχάνουσιν. ἀλλ’ ἡ µὲν χρυσοκόλλα δαψιλὴς καὶ ἐν τοῖς χρυσείοις καὶ ἔτι
µᾶλλον ἐν τοῖς χαλκορυχείοις ὥσπερ ἐν τοῖς πεϱὶ τοὺς * τόπους. ἡ δὲ σµάραγ-
δος σπανία καθάπερ εἴρηται · δοκεῖ γὰϱ ἐκ τῆς ἰάσπιδος γίνεσθαι. ϕασὶ γὰϱ
εὑρεθῆναί ποτε ἐν Κύπϱῳ λίθον ἧς τὸ µὲν ἥµισυ σµάραγδος ἦν τὸ ἥµισυ δὲ
ἴασπις ὡς οὔπω µεταβεβληκυίας ἀπὸ τοῦ ὕδατος. ἔστι δέ τις αὐτῆς ἐργασία

πϱὸς τὸ λαµπρόν · ἀργὴ γὰϱ οὖσα οὐ λαµπρά.
5. Αὕτη τε δὴ πεϱιττὴ τῇ δυνάµει καὶ τὸ λυγγούϱιον · καὶ γὰϱ ἐκ τούτου

γλύϕεται τὰ σϕϱαγίδια καὶ ἔστι στεϱεωτάτη καϑάπεϱ λίϑος · ἕλκει γὰϱ ὥσπεϱ
τὸ ἤλεκτϱον, οἱ δέ ϕασιν οὐ µόνον κάϱϕη καὶ ξύλον (ϕύλλα?) ἀλλὰ καὶ χαλκὸν
καὶ σίδηϱον ἐὰν ᾖ λεπτὸς, ὥσπεϱ καὶ ∆ιοκλῆς ἔλεγεν. ἔστι δὲ διαϕανές τε
σϕόδϱα καὶ ψυχϱόν. ϐέλτιον δὲ τὸ τῶν ἀγϱίων ἢ τὸ τῶν ἡµέϱων καὶ τὸ τῶν
ἀϱϱένων ἢ τὸ τῶν ϑηλειῶν ὡς καὶ τῆς τϱοϕῆς διαϕεϱούσης, καὶ τοῦ πονεῖν
ἢ µὴ πονεῖν. καὶ τῆς τοῦ σώµατος ὅλως ϕύσεως, ᾗ τὸ µὲν ξηϱότεϱον τὸ δ’
ὑγϱότεϱον. εὑϱίσκουσι δ’ ἀνοϱύττοντες οἱ ἔµπειϱοι · κατακϱύπτεται γὰϱ καὶ
ἐπαµᾶται γῆν ὅταν οὐϱήσῃ. γίνεται δὲ καὶ κατεϱγασία τις αὐτοῦ πλείων. ἐπεὶ
δὲ καὶ τὸ ἤλεκτϱον λίϑος, τὸ γὰϱ ὀϱυκτὸν ὃ πεϱὶ Λιγυστικὴν, καὶ τούτῳ ἂν ἡ
τοῦ ἕλκειν δύναµις ἀκολουϑοίη. µάλιστα δ’ ἐπίδηλος καὶ ϕανεϱωτάτη ἡ τὸν
σίδηϱον ἄγουσα. γίνεται δὲ καὶ αὕτη σπανία καὶ ὀλιγαχοῦ. καὶ αὕτη µὲν δὴ
συναϱιϑµείσϑω τὴν δύναµιν ὁµοίαν ἔχειν. ἐξ ὧν δὲ τὰ σϕϱαγίδια ποιεῖται καὶ
ἄλλαι πλείους εἰσὶν, οἷον ἥ ϑ’ ὑαλοείδης ἣ καὶ ἔµϕασιν ποιεῖ καὶ διάϕασιν, καὶ
τὸ ἀνϑϱάκιον, καὶ ἡ ὄµϕαξ · ἔτι δὲ καὶ ἡ κϱύσταλλος καὶ τὸ ἀµέϑυσον, ἄµϕω δὲ
διαϕανὴ εὑϱίσκονται δὲ καὶ αὗται καὶ τὸ σάϱδιον διακοπτοµένων τινῶν πετϱῶν.
καὶ ἄλλαι δὲ ὡς πϱοείϱηται πϱότεϱον διαϕοϱὰς ἔχουσαι καὶ συνώνυµοι πϱὸς
ἀλλήλας. τοῦ γὰϱ σαϱδίου τὸ µὲν διαϕανὲς ἐϱυϑϱότεϱον δὲ καλεῖται ϑῆλυ, τὸ
δὲ διαϕανὲς µὲν µελάντεϱον δὲ [καὶ] ἄϱσεν. καὶ τὰ λυγγούϱια δὲ ὡσαύτως ὧν
τὸ ϑῆλυ διαϕανέστεϱον καὶ ξανϑότεϱον. καλεῖται δὲ καὶ κύανος ὁ µὲν ἄϱϱην
ὁ δὲ ϑῆλυς · µελάντεϱος δὲ ὁ ἄϱϱην. τὸ δ’ ὀνύχιον µικτὸν λευκῷ καὶ ϕαιῷ
παϱ’ ἄλληλα. τὸ δ’ ἀµέϑυσον οἰνωπὸν τῇ χϱόᾳ. καλὸς δὲ λίϑος καὶ ὁ ἀχάτης ὁ
ἀπὸ τοῦ Ἀχάτου ποταµοῦ τοῦ ἐν Σικελίᾳ καὶ πωλεῖται τίµιος. ἐν Λαµψάκῳ δέ
ποτ’ ἐν τοῖς χϱυσίοις εὑϱέϑἡ ϑαυµαστὴ λίϑος ἐξ ἧς ἀνενεχϑείσης πϱὸς * στιϱὰν
( Ἄστυϱα Schn.) σϕϱαγίδιον γλυϕϑὲν ἀνεπέµϕϑη (Ἀλεξάνδϱῳ Plin.) ϐασιλεῖ διὰ
τὸ πεϱιττόν.

6. Καὶ αὗται µὲν ἅµα τῷ καλῷ καὶ τὸ σπάνιον ἔχουσιν. αἱ δὲ δὴ ἐκ τῆς
῾Ελλάδος εὐτελέστεραι, οἷον τὸ ἀνθράκιον τὸ ἐξ ᾿Ορχοµενοῦ τῆς Ἀρκαδίας. ἔστι
δὲ οὗτος µελάντερος τοῦ Χίου · κάτοπτρα δὲ ἐξ αὐτοῦ ποιοῦσι · καὶ ὁ τροιζήνιος
· οὗτος δὲ ποικίλος τὰ µὲν ϕοινικοῖς τὰ δὲ λευκοῖς χρώµασι. ποικίλος δὲ καὶ
ὁ κοϱίνϑιος τοῖς αὐτοῖς χρώµασι πλὴν ὅτι χλωροειδέστερος. τὸ δὲ ὅλον πολλοὶ
τυγχάνουσιν οἱ τοιοῦτοι ἀλλ’ οἱ περιττοὶ σπάνιοι καὶ ἐξ ὀλίγων τόπων οἷον ἔκ
τε Καρχηδόνος καὶ ἐκ τῶν πεϱὶ Μασσαλίαν καὶ ἐξ Αἰγύπτου κατὰ τοὺς Κατα-
δούπους καὶ Συήνης πϱὸς ᾿Ελεφαντίνῃ πόλει καὶ ἐκ τῆς Ψεφὼ καλουµένης
χώϱας. καὶ ἐν Κύπϱῳ ἥ τε σµάραγδος καὶ ἡ ἴασπις. οἷς δὲ εἰς τὰ λιθοκόλλητα
χρῶνται ἐκ τῆς Βακτριανῆς εἰσὶ πϱὸς τῇ ἐϱήµῳ. συλλέγουσι δ’ αὐτοὺς ὑπὸ
ἐτησίας ἱππεῖς ἐξιόντες · τότε γὰϱ ἐµφανεῖς γίνονται κινουµένης τῆς ἄµµου διὰ
τὸ µέγεθος τῶν πνευµάτων. εἰσὶ δὲ µικροὶ καὶ οὐ µεγάλοι. τῶν σπουδαζοµένων
δὲ λίϑων ἐστὶ καὶ ὁ µαργαρίτης καλούµενος, διαφανὴς µὲν τῇ ϕύσει, ποιοῦσι
δ’ ἐξ αὐτοῦ τοὺς πολυτελεῖς ὅρµους. γίνεται δὲ ἐν ὀστϱείῳ τινὶ παραπλησίῳ
ταῖς πίνναις, (πλὴν ἐλάττονι · µέγεθος δὲ ἡλίκος ἰχϑύος ὀφθαλµὸς εὐµεγέθης ·
Athen.) ϕέϱει δὲ ἥ τε ᾿Ινδικὴ χώϱα καὶ νῆσοί τινες τῶν ἐν τῇ ἐρυθρᾷ. τὸ µὲν οὖν
περιττὸν σχεδὸν ἐν ταύταις. εἰσὶ δὲ καὶ ἄλλαι τινὲς, οἷον ὁ ἐλέϕας ὁ ὀρυκτὸς

ποικίλος µέλανι καὶ λευκῷ. καὶ ἣν καλοῦσι σάπφειρον · αὕτη γὰϱ µέλαινα οὐκ
ἄγαν πόϱϱω τοῦ κυάνου τοῦ ἄρρενος καὶ πϱασίτις · αὕτη δὲ ἰώδης τῇ χϱόᾳ.
πυκνὴ δὲ καὶ αἱµατίτις · αὕτη δ’ αὐχµώδης καὶ κατὰ τοὔνοµα ὡς αἵµατος ξηϱοῦ
πεπηγότος. ἄλλη δὲ ἡ καλουµένη ξανθὴ, οὐ ξανθὴ µὲν τὴν χϱόαν ἔκλευκος
δὲ µάλλον, ὃ καλοῦσι χρῶµα οἱ ∆ωϱιεῖς ξανθόν. τὸ γὰϱ κουράλιον, καὶ γὰϱ
τοῦϑ’ ὥσπερ λίθος, τῇ χϱόᾳ µὲν ἐρυθρὸν, περιφερὲς δ’ ὡς ῥίϹα · ϕύεται δ’ ἐν
τῇ ϑαλάττῃ. τρόπον δέ τινα οὐ πόϱϱω τούτου τῇ ϕύσει καὶ ὁ ἰνδικὸς κάλαµος
ἀπολελιθωµένος. ταῦτα µὲν οὖν ἄλλης σκέψεως.

7. Τῶν δὲ λίϑων πολλαί τινες αἱ ϕύσεις καὶ τῶν µεταλλευοµένων. ἔνιαι γὰϱ
ἅµα χρυσὸν ἔχουσι καὶ ἄργυρον, προφανῆ δὲ µόνον ἄργυρον · ϐαϱύτεϱαι δὲ
αὗται πολὺ καὶ τῇ ῥοπῇ καὶ τῇ ὀσµῇ. καὶ κύανος αὐτοφυὴς ἔχων ἐν ἑαυτῷ χρυ-
σοκόλλαν. ἄλλη δὲ λίθος ὁµοία τὴν χϱόαν τοῖς ἄνθραξι · ϐάϱος δὲ ἔχουσι. τὸ δὲ
ὅλον ἐν τοῖς µετάλλοις πλεῖσται καὶ ἰδιώταται ϕύσεις εὑρίσκονται τῶν τοιούτων,
ὧν τὰ µέν εἰσι γῆς καθάπερ ὦχϱα καὶ µίλτος, τὰ δὲ οἷον ἄµµου καθάπερ χρυσο-
κόλλα καὶ κύανος, τὰ δὲ κονίας οἷον σανδαράκη καὶ ἀρρενικὸν καὶ ὅσα ὅµοια
τούτοις. καὶ τῶν µὲν τοιούτων πλείους ἄν τις λάβοι τὰς ἰδιότητας. ἔνιαι δὲ λίθοι
καὶ τὰς τοιαύτας ἔχουσι δυνάµεις εἰς τὸ µὴ πάσχειν, ὥσπερ εἴποµεν, οἷον τὸ
µὴ γλύφεσθαι σιδηϱίοις ἀλλὰ λίθοις ἑτέϱοις. ὅλως µὲν ἡ κατὰ τὰς ἐργασίας
καὶ τῶν µειζόνων λίϑων πολλὴ διαφορά. πριστοὶ γὰϱ, οἱ δὲ γλυπτοὶ, καθάπερ
ἐλέχϑη, καὶ τορνευτοὶ τυγχάνουσι, καθάπερ καὶ ἡ µαγνῆτις αὕτη λίθος ἡ καὶ
ὄψει περιττὸν ἔχουσα, καὶ ἧς γε δή τινες ϑαυµάζουσι τὴν ὁµοίωσιν τῷ ἀργύρῳ
µηδαµῶς οὔσης συγγενοῦς. πλείους δ’ εἰσὶν οἱ δεχόµενοι πάσας τὰς ἐργασίας.
ἐπεὶ καὶ ἐν Σίϕνῳ τοιοῦτός τίς ἐστιν ὀρυκτὸς ὡς τϱία στάδια ἀπὸ ϑαλάττης,
στρογγύλος καὶ ϐωλώδης, καὶ τορνεύεται καὶ γλύφεται διὰ τὸ µαλακόν · ὅταν
δὲ πυρωθῇ καὶ ἀποβαφῇ [τῷ] ἐλαίῳ, µέλας τε σϕόδϱα γίνεται καὶ σκληϱός.
ποιοῦσι δ’ ἐξ αὐτοῦ σκεύη τὰ ἐπιτράπεζα. οἱ µὲν (οὖν) τοιοῦτοι πάντες προσ-
δέχονται τὴν τοῦ σιδήρου δύναµιν · ἔνιοι δὲ λίθοις ἄλλοις γλύφονται, σιδήροις
δ’ οὐ δύνανται καθάπερ εἴποµεν. οἱ δὲ σιδήροις µὲν ἀµβλυτέροις δέ · καὶ εἰσὶν
... παραπλησίως δὲ κάτω (ἄτοπον?) τὰ ... µὴ τέµνεσθαι ... σιδήρῳ καίτοι καὶ
στερεὸν ἕτε ... ἰσχυρότερα τέµνει, καὶ σίδηϱος λίθου σκληϱότεϱος ὤν. ἄτοπον
δὲ κἀκεῖνο ϕαίνεται διότι ἡ µὲν ἀκόνη κατεσθίει τὸν σίδηϱον, ὁ δὲ σίδηϱος
ταύτην µὲν δύναται διαιρεῖν καὶ ῥυϑµίϹειν, ἐξ ἧς δὲ αἱ σφραγίδες οὔ. καὶ πάλιν
ὁ λίθος ᾧ γλύφουσι τὰς σφραγίδας ἐκ τούτου ἐστὶν ἐξ οὗπερ αἱ ἀκόναι, ἢ ἐξ
ὁµοίου τούτῳ · ἄγεται δὲ ἡ (ἀϱίστη) ἐξ Ἀρµενίας. ϑαυµαστὴ δὲ ϕύσις καὶ τῆς
ϐασανιζούσης τὸν χϱυσόν · δοκεῖ γὰϱ δὴ τὴν αὐτὴν ἔχειν τῷ πυϱὶ δύναµιν · καὶ
γὰϱ ἐκεῖνο δοκιµάζει. διὸ καὶ ἀποροῦσί τινες οὐκ ἄγαν οἰκείως ἀποροῦντες. οὐ
γὰϱ τὸν αὐτὸν τρόπον δοκιµάζει, ἀλλὰ τὸ µὲν πῦϱ τῷ τὰ χρώµατα µεταβάλλειν
καὶ ἀλλοιοῦν ὁ δὲ λίθος τῇ παρατρίψει · δύναται γὰϱ ὡς ἔοικεν ἐκλαµβάνειν
τὴν ἑκάστου ϕύσιν. εὑρῆσθαι δέ ϕασι νῦν ἀµείνω πολὺ τῆς πρότερον ὥστε µὴ
µόνον τὸν ἐκ τῆς καθάρσεως ἀλλὰ καὶ τὸν κατάχαλκον χρυσὸν καὶ ἄργυρον
γνωϱίϹειν καὶ πόσον εἰς τὸν στατῆϱα µέµικται. σηµεῖα δ’ ἐστὶν αὐτοῖς ἀπὸ τοῦ
ἐλαχίστου · ἐλάχιστον δὲ γίνεται κριθὴ, εἶτα κόλλυβος, εἶτα τεταρτηµόριον ἢ
ἡµιώβολος, ἐξ ὧν γνωρίζουσι τὸ καθῆκον. εὑρίσκονται δὲ τοιαῦται πᾶσαι ἐν τῷ
ποταµῷ Τµώλῳ. λεία δ’ ἡ ϕύσις αὐτῶν καὶ ψηφοειδὴς, πλατεῖα, οὐ στρογγύλη.

µέγεθος δὲ ὅσον διπλασία τῆς µεγίστης ψήφου. διαφέρει δ’ αὐτῆς πϱὸς τὴν
δοκιµασίαν τὰ ἄνω πϱὸς τὸν ἥλιον ἢ τὰ κάτω καὶ ϐέλτιον δοκιµάζει τὰ ἄνω ·
τοῦτο δὲ διότι ξηρότερα τὰ ἄνω · κωλύει γὰϱ ἡ ὑγϱότης εἰς τὸ ἐκλαµβάνειν ·
ἐπειδὴ καὶ ἐν τοῖς καύµασι δοκιµάζει χεῖϱον · ἀνίησι γάϱ τινα νοτίδα ἐξ αὐτὴς
δι’ ἣν ἀπολισθαίνει. συµβαίνει δὲ τοῦτο καὶ ἄλλοις τῶν λίϑων, καὶ ἐξ ὧν τὰ
ἀγάλµατα ποιοῦσιν, ὃ καὶ σηµεῖον ὑπολαµβάνουσιν ἴδιόν τι τοῦ ἕδους.

8. Αἱ µὲν οὖν τῶν λίϑων διαφοραὶ καὶ δυνάµεις εἰσὶν ἐν τούτοις. αἱ δὲ τῆς
γῆς ἐλάττονες µὲν ἰδιώτεϱαι δέ. τὸ µὲν γὰϱ τήκεσθαι καὶ µαλάττεσθαι καὶ πά-
λιν ἀποσκληρύνεσθαι καὶ ταύτῃ συµβαίνει. τήκεται µὲν γὰϱ * τοῖς χυτοῖς καὶ
ὀρυκτοῖς ὥσπερ καὶ ὁ λίθος · µαλάττεται δὲ, λίθους τε ποιοῦσιν, ὧν τάς τε ποι-
κίλας καὶ τὰς ἄλλας συντιθεµένας ... ἁπάσας γὰϱ πυροῦντες καὶ µαλάττοντες
ποιοῦσιν. εἰ δὲ καὶ ὁ ὕελος ἐκ τῆς ὑελίτιδος ὥς τινές ϕασι, καὶ αὕτη πυκνώσει
γίνεται. ἰδιωτάτη δὲ ἡ τῷ χαλκῷ µιγνυµένη · πϱὸς γὰϱ τῷ τήκεσθαι καὶ µίγ-
νυσθαι καὶ δύναµιν ἔχει περιττὴν ὥστε τῷ κάλλει τῆς χϱόας ποιεῖν διαφοράν.
πεϱὶ δὲ Κιλικίαν ἐστί τις ἣ ἕψεται γῆ καὶ γίνεται γλισχρά · ταύτῃ δ’ ἀλείφουσι
τὰς ἀµπέλους ἀντὶ ἰξοῦ πϱὸς τοὺς ἶπας. εἴη δ’ ἂν λαµβάνειν καὶ ταύτας τὰς
διαφορὰς, ὅσαι πϱὸς τὴν ἀπολίθωσιν εὐφυεῖς · ἐπεὶ αἵ γε τῶν τόπων ποιοῦ-
σαι χυµοὺς διαφόρους ἀλλήλων (ἰδίαν) τιν’ ἔχουσι ϕύσιν, ὥσπερ καὶ αἱ τοὺς
τῶν ϕυτῶν. ἀλλὰ µᾶλλον ἄν τις (αὐ)τὰς τοῖς χρώµασι διαριθµήσειεν οἷσπερ καὶ
οἱ γραφεῖς χρώνται. καὶ γὰϱ ἡ γένεσις τούτων, ὥσπερ ἐξ ἀρχῆς εἴποµεν, ἤτοι
συρροῆς τινὸς ἢ διηθήσεως γινοµένης. καὶ ἔνιά γε δὴ ϕαίνεται πεπυρωµένα
καὶ οἷον κατακεκαυµένα οἷον καὶ ἡ σανδαράκη καὶ τὸ ἀρρενικὸν καὶ τὰ ἄλλα
τὰ τοιαῦτα. πάντα δ’ ὡς ἁπλῶς εἰπεῖν ἀπὸ τῆς ἀναθυµιάσεως ταῦτα τῆς ξηϱᾶς
καὶ καπνώδους. εὑρίσκεται δὴ πάντα ἐν τοῖς µετάλλοις τοῖς ἀργυρείοις τε καὶ
χρυσείοις, ἔνια δὲ καὶ ἐν τοῖς χαλκορυχείοις, οἷον ἀρρενικὸν, σανδαράκη, χρυ-
σοκόλλα, µίλτος, ὦχϱα, κύανος · ἐλάχιστος δὲ οὗτος καὶ κατ’ ἐλάχιστα. τῶν δ’
ἄλλων τῶν µέν εἰσι ῥάβδοι, τὴν δ’ ὦχϱαν ἀϑϱόαν πώς ϕασιν εἶναι · µίλτον δὲ
παντοδαπὴν ὥστε εἰς τὰ ἀνδρείκελα χρῆσθαι τοὺς γραφεῖς · καὶ ὦχϱαν ἀντ’ ἀρ-
ϱενικοῦ διὰ τὸ µηδὲν τῇ χϱόᾳ διαφέρειν, δοκεῖν δέ. ἀλλὰ µίλτου τε καὶ ὥχϱας
ἐστὶν ἐνιαχοῦ µέταλλα καὶ κατὰ ταὐτὰ καθάπερ ἐν Καππαδοκίᾳ, καὶ ὀρύττεται
πολλή. χαλεπὸν δὲ τοῖς µεταλλεῦσι ϕασὶν. εἶναι τὸ πνίγεσθαι · ταχὺ γὰϱ καὶ
ἐν ὀλίγῳ τοῦτο ποιεῖν. ϐελτίστη δὲ δοκεῖ µίλτος ἡ κεία εἶναι · γίνονται γὰϱ
πλείους. ἡ µὲν οὖν ἐκ τῶν µετάλλων, ἐπειδὴ καὶ τὰ σιδηϱεῖα ἔχει µίλτον. ἀλλὰ
καὶ ἡ ληµνία καὶ ἣν καλοῦσι σινωπικήν. αὕτη δ’ ἐστὶν ἡ καππαδοκικὴ κατά-
γεται δ’ εἰς Σινώπην. ἐν δὲ τῷ µικρῷ µεταλλεύεται καϑ’ αὑτήν. ἔστι δὲ αὐτῆς
γένη τϱία, ἡ µὲν ἐρυθρὰ σϕόδϱα, ἡ δὲ ἔκλευκος, ἡ δὲ µέση. ταύτην αὐτάϱκη
καλοῦµεν διὰ τὸ µὴ µίγνυσθαι, τὰς δ’ ἑτέϱας µιγνύουσι. γίνεται δὲ καὶ ἐκ τῆς
ὤχϱας κατακαιοµένης ἀλλὰ χείϱων, τὸ δ’ εὕρηµα Κυδίου. συνεῖδε γὰϱ ἐκεῖνος,
ὥς ϕασι, κατακαυθέντος τινὸς πανδοχείου τὴν ὦχϱαν ἰδὼν ἡµίκαυστον καὶ πε-
ϕοινιγµένην. τιθέασι δ’ εἰς τὰς καµίνους χύτϱας καινὰς περιπλάσαντες πηλῷ ·
ὀπτῶσι γὰϱ διάπυροι γενόµεναι · ὅσῳ δ’ ἄν µᾶλλον πυρωθώσι, τοσούτῳ µᾶλλον
µελαντέραν καὶ ἀνθρακωδεστέραν ποιοῦσι. µαρτυρεῖ δ’ ἡ γένεσις αὐτή · δόξειε
γὰϱ ἂν ὑπὸ πυϱὸς ἅπαντα ταῦτα µεταβαλεῖν, εἴπερ ὁµοίαν ἢ παραπλησίαν δεῖ
τὴν ἐνταῦθα τῇ ϕυσικῇ νοµίϹειν. ἔστι δὲ, ὥσπερ καὶ µίλτος ἡ µὲν αὐτόµατος

ἡ δὲ τεχνικὴ, καὶ κύανος ὁ µὲν αὐτοφυὴς ὁ δὲ σκευαστὸς ὥσπερ ἐν Αἰγύπτῳ.
γένη δὲ κυάνου τϱία, ὁ αἰγύπτιος καὶ σκύϑης καὶ τϱίτος ὁ κύπϱιος. ϐέλτιστος δ’
ὁ αἰγύπτιος εἰς τὰ ἄκρατα λειώµατα ὁ δὲ σκύϑης εἰς τὰ ὑδαρέστερα. σκευαστὸς
δ’ ὁ αἰγύπτιος. καὶ οἱ γράφοντες τὰ πεϱὶ τοὺς ϐασιλεῖς καὶ τοῦτο γράφουσι, τίς
πϱῶτος ϐασιλεὺς ἐποίησε χυτὸν κύανον µιµησάµενος τὸν αὐτοφυῆ, δῶϱά τε
πέµπεσθαι παϱ’ ἄλλων τε καὶ ἐκ Φοινίκης ϕόϱον κυάνου, τοῦ µὲν ἀπύϱου τοῦ
δὲ πεπυρωµένου. ϕασὶ δὲ οἱ τὰ ϕάρµακα τρίβοντες τὸν µὲν κύανον ἐξ ἑαυ-
τοῦ ποιεῖν χρώµατα τέτταρα, τὸ µὲν πϱῶτον ἐκ τῶν λεπτοτάτων λεπτότατον, τὸ
δὲ δεύτερον ἐκ παχυτάτων µελάντατον. ταῦτά τε δὴ τέχνῃ γίνεται καὶ ἔτι τὸ
ψιµύθιον. τίθεται γὰϱ µόλυβδος ὑπὲϱ ὄξους ἐν πίθοις ἡλίκον πλίνθος. ὅταν
δὲ λάϐῃ πάχος, λαµβάνει δὲ µάλιστα ἐν ἡµέϱαις δέκα, τότ’ ἀνοίγουσιν, εἶτ’
ἀποξύουσιν ὥσπερ εὐϱῶτά τινα ἀπ’ αὐτοῦ, καὶ πάλιν, ἕως ἄν καταναλώσωσι. τὸ
δ’ ἀποξυόµενον ἐν τριπτῆρι τρίβουσι καὶ ἀφηθοῦσιν ἀεὶ, τὸ δ’ ἔσχατον ὑφιστά-
µενόν ἐστι τὸ ψιµύθιον. παραπλησίως δὲ καὶ ὁ ἰὸς γίνεται · χαλκὸς γὰϱ ἐρυθρὸς
ὑπὲϱ τρυγὸς τίθεται καὶ ἀποξύεται τὸ ἐπιγινόµενον αὐτῷ · ἐπιφαίνεται γὰϱ ὁ
ἰός. γίνεται δὲ καὶ κιννάβαρι τὸ µὲν αὐτοφυὲς τὸ δὲ κατ’ ἐργασίαν. αὐτοφυὲς
µὲν τὸ πεϱὶ ᾿Ιϐηϱίαν σκληϱὸν σϕόδϱα καὶ λιθῶδες, καὶ τὸ ἐν Κόλχοις. τοῦτο
δέ ϕασιν εἶναι (ἐπὶ) κρηµνῶν ὃ καταβάλλουσι τοξεύοντες. τὸ δὲ κατ’ ἐργασίαν
ὑπὲϱ ᾿Εφέσου µικρὸν ἐξ ἑνὸς τόπου µόνον. ἔστι δ’ ἄµµος ἣν συλλέγουσι λαµ-
πυρίζουσαν καθάπερ ὁ κόκκος · ταύτην δὲ τρίψαντες ὅλως ἐν ἀγγείοις λιθίνοις
λειοτάτην πλύνουσιν ἐν χαλκοῖς [µικρὸν ἐν καλοῖς] τὸ δ’ ὑφιστάµενον πάλιν
λαβόντες πλύνουσι καὶ τρίβουσιν, ἐν ᾧπέϱ ἐστι τὸ τῆς τέχνης · οἱ µὲν γὰϱ ἐκ
τοῦ ἴσου πολὺ περιποιοῦσιν, οἱ δ’ ὀλίγον ἢ οὐϑέν · ἀλλὰ πλύσµατι (τῷ) ἐπάνω
χρῶνται ἓν πϱὸς ἓν ἀλείφοντες. γίνεται δὲ τὸ µὲν ὑφιστάµενον κάτω κιννάβαρι,
τὸ δ’ ἐπάνω καὶ πλεῖον πλύσµα. καταδεῖξαι δέ ϕασι καὶ εὑϱεῖν τὴν ἐργασίαν
Καλλίαν τινὰ Ἀϑηναῖον ἐκ τῶν ἀργυρείων, ὃς οἰόµενος ἔχειν τὴν ἄµµον χϱυσίον
διὰ τὸ λαµπυρίζειν ἐπραγµατεύετο καὶ συνέλεγεν. ἐπεὶ δ’ ἤσθετο ὅτι οὐκ ἔχει
τὸ δὲ τῆς ἄµµου κάλλος ἐθαύµαζε διὰ τὴν χϱόαν οὕτως ἐπὶ τὴν ἐργασίαν ἦλ-
ϑε ταύτην. οὐ παλαιὸν δ’ ἐστὶν ἀλλὰ πεϱὶ ἔτη µάλιστ’ ἐνενήκοντα εἰς ἄρχοντα
Πραξίβουλον Ἀϑήνῃσι. ϕανερὸν δ’ ἐκ τούτων ὅτι µιµεῖται τὴν ϕύσιν ἡ τέχνη, τὰ
δ’ ἴδια ποιεῖ, καὶ τούτων τὰ µὲν χρήσεως χάϱιν τὰ δὲ µόνον ϕαντασίας ὥσπερ
τὰς * ἄλπεις. ἔνια δὲ ἴσως ἀµφοῖν ὥσπερ χυτὸν ἄργυρον. ἔστι γάϱ τις χϱεία καὶ
τούτου. ποιεῖται δὲ ὅταν τὸ (κιννάβαρι) τϱιϕϑῇ µετ’ ὄξους ἐν ἀγγείῳ χαλκῷ καὶ
δοίδυκι χαλκῷ. τὰ µὲν οὖν τοιαῦτα τάχ’ ἄν τις λάβοι πλείω.

9. Τῶν δὲ µεταλλευτῶν τὰ ἐν τοῖς γεωφανέσι ἔτι λοιπὰ, [πεϱὶ] ὧν ἡ γένεσις
ὥσπερ ἐλέχϑη κατ’ ἀρχὰς ἐκ συρροῆς τινὸς καὶ ἐκκρίσεως γίνεται καθαρωτέρας
καὶ ὁµαλωτέρας τῶν ἄλλων. χρώµατα δὲ παντοῖα λαµβάνουσι καὶ διὰ τὴν τῶν
ὑποκειµένων ... διὰ τὴν τῶν ... ουντων διαφορὰν, ἐξ ὧν τὰς µὲν µαλάττοντες
τὰς δὲ τήκοντες καὶ τρίβοντες συντιθέασι τὰς λίθους τὰς ἐκ τῆς Ἀσίας ταύτας
ἀγοµένας. αἱ δ’ αὐτοφυεῖς καὶ ἅµα τῷ περιττῷ τὸ χρήσιµον ἔχουσαι σχεδὸν
τϱεῖς εἰσὶν ἢ τέτταρες, ἥ τε µηλιὰς καὶ ἡ κιµωλία καὶ ἡ σαµία καὶ ἡ τυµφαϊκὴ
τετάϱτη παϱὰ ταύτας ἢ γύψος. χρῶνται δὲ οἱ γραφεῖς τῇ µηλιάδι µόνον, τῇ
σαµίᾳ δ’ οὔ καίπερ οὔσῃ καλῇ, διὰ τὸ λίπος ἔχειν καὶ πυκνότητα καὶ λειότητα.
τὸ γὰϱ ἤρεµον. καὶ ... δες καὶ ἀλιπὲς ἐπὶ τῆς γϱαϕῆς ἁρµόττει µᾶλλον ὅπεϱ ἡ

µηλιὰς ἔχει τῷ ϕαρίδι. εἰσὶ δὲ ἐν τῇ Μήλῳ καὶ ἐν τῇ Σάµῳ διαφοραὶ τῆς γῆς
πλείους. ὀρύττοντα µὲν οὖν οὐκ ἔστιν ὀρθὸν στῆναι ἐν τοῖς ἐν Σάµῳ ἀλλ’ ἀναγ-
καῖον ἢ ὕπτιον ἢ πλάγιον. ἡ δὲ ϕλὲψ ἐπὶ πολὺ διατείνει, τὸ µὲν ὕψος ἡλίκη
δίπους, τὸ δὲ ϐάθος κολλῷ µείϹων · ἐϕ’ ἑκάτερα δ’ αὐτὴν λίθοι περιέχουσιν
ἐξ ὧν ἐξαιρεῖται. διαφυὴν ἔχει διὰ µέσου καὶ ἡ διαφυὴ ϐελτίων ἐστὶ τῶν ἔξω
καὶ πάλιν ἑτέϱαν αὐτῆς καὶ ἑτέϱαν ἄχϱι τεττάρων ... ἐστὶν ἡ ἐσχάτη, καλεῖται
ἀστήϱ · χρῶνται δὲ τῇ γῇ πϱὸς τὰ ἱµάτια µάλιστα ἢ µόνον. χρῶνται δὲ καὶ
τῇ τυµφαϊκῇ πϱὸς τὰ ἱµάτια καὶ καλοῦσι γύψον οἱ πεϱὶ τὸν Ἄϑων καὶ τοὺς
τόπους ἐκείνους. ἡ δὲ γύψος γίνεται πλείστη µὲν ἐν Κύπϱῳ καὶ περιφανεστάτη.
µικρὸν γὰϱ ἀφαιροῦσι τῆς γῆς ὀρύττοντες. ἐν Φοινίκῃ δὲ καὶ ἐν Συϱίᾳ καίοντες
τοὺς λίθους ποιοῦσιν. ἔπειτα δ’ ἐν Θουϱίοις · καὶ γὰϱ ἐκεῖ γίνεται πολλή. τϱίτη
δὲ ἡ πεϱὶ Τυµφαίαν καὶ πεϱὶ Περραιβίαν καὶ κατ’ ἄλλους τόπους. ἡ δὲ ϕύσις
αὐτῆς ἰδία · λιθωδεστέρα γὰϱ µᾶλλόν ἐστιν ἢ γεώδης · ὁ δὲ λίθος ἐµφερὴς
τῷ ἀλαβαστρίτῃ · µέγας δ’ οὐ τεµνεται ἀλλὰ χαλικώδης. ἡ δὲ γλισχρότης καὶ
ϑερµότης ὅταν ϐρεχθῇ ϑαυµαστή. χρῶνται γὰϱ πϱός τε τὰ οἰκοδοµήµατα τὸν
λίθον περιχέοντες κἄν τι ἄλλο ϐούλωνται τοιοῦτον κολλῆσαι. κόψαντες δὲ καὶ
ὕδωρ ἐπιχέοντες ταράττουσι ξύλοις, τῇ χειϱὶ γὰϱ οὐ δύνανται διὰ τὴν ϑερµότη-
τα. ϐρέχουσι δὲ παραχρῆµα πϱὸς τὴν χϱείαν · ἐὰν (δὲ) µικρὸν πρότερον ταχὺ
πήγνυται καὶ οὐκ ἔστι διελεῖν. ϑαυµαστὴ δὲ καὶ (ἡ) ἰσχύς · ὅτε γὰϱ οἱ λίθοι
ῥήγνυνται ἢ διαφέρονται ἡ γύψος οὐκ ἀνίησι, πολλάκις δὲ καὶ τὰ µὲν πέπτωκε
καὶ ὑϕῄϱηται, τὰ δ’ ἄνω κρεµάµενα µένει συνεχόµενα τῇ κολλήσει. δύναται δὲ
καὶ ὑφαιρουµένη πάλιν καὶ πάλιν ὀπτᾶσθαι καὶ γίνεσθαι χρησίµη. πεϱὶ µὲν
οὖν Κύπϱον καὶ Φοινίκην εἰς ταῦτα µάλιστα, πεϱὶ δὲ ᾿Ιταλίαν καὶ εἰς τὸν οἶνον
· καὶ οἱ γραφεῖς (πϱὸς) ἔνια τῶν κατὰ τὴν τέχνην ἔτι δὲ οἱ γναφεῖς ἐµπάττοντες
εἰς τὰ ἱµάτια. διαφέρειν δὲ δοκεῖ καὶ πϱὸς ἀποµάγµατα πολὺ τῶν ἄλλων, εἰς ὃ
καὶ χρῶνται µᾶλλον καὶ µάλισθ’ οἱ πεϱὶ τὴν ῾Ελλάδα, γλισχρότητι καὶ λειότη-
τι. ἡ µὲν δύναµις ἐν τούτοις καὶ τοιούτοις. ἡ δὲ ϕύσις ἔοικεν ἀµφότερά πως
ἔχειν καὶ τὰ τῆς κονίας καὶ τὰ τῆς γῆς, ϑερµότητα καὶ γλισχρότητα, µᾶλλον δὲ
ἑκατέϱαν ὑπερέχουσαν. ὅτι δ’ ἔµπυρος κἀκεῖϑεν ϕανερόν. ἤδη γάϱ τις ναῦς
ἱµατηγὸς ϐρεχθέντων ἱµατίων ὡς ἐπυϱώϑησαν συγκατεκαύθη καὶ αὐτή. καίου-
σι δὲ καὶ ἐν Φοινίκῃ καὶ ἐν Συϱίᾳ καµινεύοντες αὐτήν [καὶ καίοντες] · καίουσι
δὲ µάλιστα τοὺς µαρµάρους καὶ ἁπλουστέϱους, στερεωτάτους µὲν παρατιθέν-
τες (ϐόλιτον, ἕνεκα) τοῦ ϑᾶττον καίεσθαι καὶ µᾶλλον. δοκεῖ γὰϱ ϑερµότατον
εἶναι πυρωθὲν καὶ πλεῖστον χϱόνον διαµένει. ὀπτήσαντες δὲ κόπτουσι ὥσπερ
τὴν κονίαν. ἐκ τούτου δ’ ἂν δόξειεν εἶναι ϕανερὸν ὅτι πυρώδης τις ἡ γένεσις
αὐτῆς τὸ ὅλον ἐστίν.

